
Munduak 15 urteko ziklo historiko latza bizi du. Gazan eta Israelen piztutako krisia azken 
kate-maila baino ez da. Bere eragin humanitario onartezinarekin batera, bere ondorioen 
globalizazioa pairatzen ari gara, Ukrainako gerrak, pandemiak edo hauen aurretik egon 
ziren krisi ekonomikoak eta finantzarioak eragindako ondorioetara gehituz.

Ukraina eta Gaza bi gerra-egoera berri dira. Ez dira bakarrak: Yemen, Irak, Siria, Afganistan, 
Birmania, Hego Sudan, Etiopia, Somalia, Sahel, Kongoko Errepublika Demokratikoa... gerra-
ren zitalkeriaren zerrenda osatzen duten izenetako batzuk dira.

Euskadi bezalako herri batek egoera hori eraldatzeko duen eragin-gaitasuna mugatua da. 
Era berean, pertsona bakoitzak bere buruari galde diezaioke: eta zer egin dezaket nik? 
Erantzuna da, gure mugekin, bi planotan eragin eta jardun dezakegula: maila globalean 
eta tokikoan.

Deialdi globala

Ekintza globala bakearen aldeko mundu-kontzientzia indartzera bideratuta dago. 2030 
Agendaren 16. helburuak gizarte bidezkoak, baketsuak eta inklusiboak sustatzen ditu. Giza 
Eskubideen Aldarrikapen Unibertsala ekarri zuten printzipioetara itzultzeko seinale bat dira 
bizi ditugun gerrak.

Gerraren, terrorismoaren eta indarkeriaren aurkako deialdi globalean parte hartzen eragi-
ten dugu. Biztanleria zibilaren aurkako edozein ekintza beliko gaitzesten eragiten dugu. 
Giza eskubideak, diplomazia eta negoziazioa mundu zibilizatuaren armak izan behar dira. 
Multilateralismoa, Nazio Batuen indartzea herrien arteko desberdintasunak ebazteko gune 
gisa eta haien ebazpenekiko errespetua dira jarduera-ardatzak.

Nazio Batuen Garapen Jasangarrirako Helburuak nazioartean bete daitezen bultzatuz era-
gin dezakegu. 2030 Agenda munduko lankidetza-ahalegin handiena da, gizateriaren erron-
ka nagusien aurrean: pobreziarekin amaitzea, klima-aldaketari erantzutea, berdintasuna 
bultzatzea eta bakea sendotzea. Mundu zibilizatu baterako itxaropena dira.

Tokiko eskakizuna

Euskadiren ekarpena mundua hobetzen oinarritzen da, gure errealitatea hobetuz. 2030 
Agenda Euskadi Forotik euskal instituzio eta erakunde guztiei dei egiten diegu Garapen Ja-
sangarrirako Helburuekiko konpromisoa har dezaten. Elkartasuna eta jasangarritasuna dira 
Agenda global honen Helburu guztiak zeharkatzen dituzten balioak.

Elkartasunak esan nahi du bakearekiko, justiziarekiko eta erantzun humanitarioarekiko 
konpromiso instituzional, sozial eta pertsonala Ukrainan edo Ekialde Ertainean, esaterako.

Deialdi globala, tokiko eskakizuna



Jasangarritasunak, gaur egun, gure bizitzeko, kontsumitzeko, ekoizteko, sortzeko edo 
energia erabiltzeko moduen eraldaketa soziala, ekonomikoa eta ekologikoa esan nahi du.

Mundu jasangarriago eta solidarioago bati egiten diogun tokiko ekarpena Euskadin egi-
ten ari garen eta egiten jarraitu behar dugun horretan islatzen da, klima-aldaketaren, 
pobreziaren edo indarkeriaren aurrean, eta energia berriztagarrien, berdintasunaren eta 
bakearen alde.

Premia globalak, tokiko ekarpena eta konpromiso pertsonala elkarrekin doazen hiru dimen-
tsio dira, koherentziaren balioaren arabera lotu behar direnak.

Munduarengandik espero dugunaren, gure herriari eskatzen diogunaren eta banaka es-
kaintzen edo bizitzen dugunaren arteko koherentzia.

